
ِهللا ِديِحْوَت يِف ُلوُقَن
:ِهللا ِقيِفْوَتِب َنيِدِقَتْعُم
.ُهَل َكيِرَش اَل ٌدِحاَو َهللا َّنِإ

 

Аллоҳнинг тавфиқи билан Аллоҳнинг тавҳиди ҳақида эътиқод қилиб
айтамизки:

1. «Албатта, Аллоҳ бирдир, Унинг шериги йўқдир».

Биринчи бошлайдиган нарсамиз Аллоҳ таолога Унинг исмлари, сифатлари
билан иймон келтиришдир. Ҳамда Унинг ҳамма аҳкомларини қабул қилиб,
уларга бўйсунишимизни изҳор қилишдир.

Аллоҳга иймон масаласи икки босқичга бўлинади.



Биринчиси: Аллоҳ таолонинг азалий ва абадий мавжудлигига иймон
келтириш.

Иккинчиси: Аллоҳ таолонинг Ўз зотида ҳам, сифатларида ҳам, исмларида
ҳам, ишларида ҳам, ҳукмларида ҳам ёлғизлиги, шериги йўқлигига иймон
келтириш. Худди Аллоҳнинг Ўз сўзида:

ې ې ې ۉ ۉ ۅ ۅۋ ۋ ۇٴ
 

«Унинг шериги йўқ. Мана шунга буюрилганман. Ва мен
мусулмонларнинг биринчисиман», дейилганидек (Анъом сураси, 163-
оят).

Рубубият ва улуҳият тавҳиди исмлар ва сифатлар тавҳидига
киритилгандир. Бу иккисининг ақоид китобларида сифатлар тавҳидидан
кейин зикр қилиниши бирор нарса ҳақида умумий равишда сўз
юритилганидан сўнг муҳимлиги сабабли алоҳида айтиб ўтиш
маъносидадир. Бошқа сифатлар тавҳиди заруриймаслигидан эмас, шунга
эътибор берилсин.

